
				এই পাতাটির মুদ্রণ সংশোধন করা প্রয়োজন। 
৭১২ f কল্পদ্রুম |
ব্ৰহ্মতালু বিদীর্ণ হইয়া প্রাণবায়ু নির্গত হইল । যোগিগণ শব লইয়া সমাহিত করিবার উদ্যোগ করিতেছেন, ইত্যবসরে স্বয়ং পতিতপাবনী গঙ্গা অগ্রসর হইয়া সেই শব গ্রহণ করিলেন। ঐহর্ষের দেহ তর-তর, করিয়া স্রোতোজলে উজানে ভার্সিয়া যাইতে লাগিল। পরিশেষে বিটুরের তিন ক্রোশ অন্তরে শিব রাজপুরের সন্নিকটস্থ এক মুৰিস্তীর্ণ তটে আসিয়া লাগিল। কবি ভুবনবিখ্যাত ছিলেন, ভারতবর্ষের প্রসিদ্ধ স্থানের ধনী ও পণ্ডিত সমাজে তিনি কাহার ৫ অপরিচিত ছিলেন না । ব্রাহ্মণের প্রাতঃস্নান করিতে গিয়া দেখিলেন, একটা শব আসিয়া তটে লাগিয়াছে । স্থল ও দীঘ কলেবর, বিশালবক্ষঃস্থল গোল মস্তক, প্রশস্ত ললাট ; প্রাণবায়ু উড়িয়া গিয়াছে, তবু দেহ হইতে তেজোরাশি ক্ষরিত হইতেছে - সকলেই বুঝিলেন, মৃত ব্যক্তি সামান্য লোক . ছিলেন না । তাহার সুলক্ষণাক্রান্ত দেহ দেখিয়া সকলেই বারস্বার দর্শন করিতে লাগিলেন । মৃত ব্যক্তিকে সহসা চিনিতে পারা যায় না। বিশেষতঃ যাহার সঙ্গে সৰ্ব্বদা দেখা সাক্ষাৎ না থাকে, তাহার জীবনশূন্য শ্ৰীহীন দেহ দেখিয়া চিনিয়া উঠা নিতান্ত দুষ্কর। অনেকক্ষণ বিস্তর আন্দোলনের পর কয়েকজন বৃদ্ধ ব্রাহ্মণ র্তাহাকে নিশ্চিতরূপে চিনিতে পারিলেন। পরে যখন যত্বপূর্বক স্থলে শব নীত হইল, আর কাছারও সন্দেহ রহিল না। ব্রাহ্ম ণের অবিলম্বে কনোজরাজের নিকট সংবাদ পাঠাইলেন। কান্যকুজাধিপতি কবিবর শ্রীহর্ষের মৃত্যুসংবাদে যার পর নাই শোকাৰ্ত্ত হইলেন । কবি
কনোজরাজবংশের ইষ্ট গুরু, বিপদে সহায়, সঙ্কটে মন্ত্রদাতা । তেমন সহৃদয় বন্ধুর লোক স্তর গমনে মানুষের মন কি প্রকার উদ্বিগ্ন ও বিচলিত
হয়, তাহা মনে মনে অনুভব করিতে পারা যায়—লেখনীতে প্রকাশ श्मै न ।
কনোজ শিবরাজপুরের ষোলক্ৰোশ দূরবর্তী। ব্রাহ্মণের কনোজরাজের নিকট হইতে মহামূল্য মণি রত্ন ও বস্ত্রাদি আনিয়া জাহ্লবী কুলে একটা মনোহর নিম্বোদ্যানের মধ্যে শ্রীহর্ষের সমাধি সৎকার নিম্পন্ন করিলেন,সমাধিস্তন্ত মন্থণ ও চিত্রবিচিত্র শ্বেত প্রস্তরে নিৰ্ম্মিত ছিল। সমাধি প্রাঙ্গণ চতুর্দিকে বহুবিস্তীর্ণ এবং প্রস্তরে বাধান। কনোজরাজ সেখানে অনেকগুলি দেবালয় প্রতিষ্ঠিত করিয়াছিলেন। সৰ্ব্বদা একজন মঠধারী সশিষ্যে তথায় অবস্থিতি করিতেন,প্রতিদিন দীন দরিদ্র অতিথিদিগকে অন্নজল বিতরণ করা হইত ; নিকটবর্তী গ্রামসমূহের ব্রাহ্মণের অপরাহ্লে প্রত্যহ সেই সমাধি

